গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ১১ নভেম্বর ২০১৫, ২৭ কার্তিক ১৪২২

: সংসদের আলোচনা কাজেরই স্বীকৃতি : টিআইবি

: অধ্যাপক ড. আনিসুজ্জামানকে হত্যার হুমকি

চলমান পাতা/২
=০২=
১।
সরকার একটি  যুগোপযোগী ও আধুনিক সেনাবাহিনী গড়ে তুলতে দৃঢ়প্রতিজ্ঞ

: চট্টগ্রামে আর্টিলারি কোরের পুনর্মিলনী অনুষ্ঠানে রাষ্ট্রপতি 

স্বাধীনতা-সার্বভৌমত্ব রক্ষার পাশাপাশি বাংলাদেশ সেনাবাহিনীর সদস্যদের মাতৃভূমির কল্যাণে কাজ করার আহ্বান জানিয়েছেন রাষ্ট্রপতি ও সশস্ত্র বাহিনীর সর্বাধিনায়ক মো. আবদুল হামিদ। গতকাল ১০ নভেম্বর মঙ্গলবার চট্টগ্রামের হালিশহরে আর্টিলারি সেন্টার ও স্কুল মাঠে আয়োজিত বাংলাদেশ সেনাবাহিনীর আর্টিলারি কোরের পঞ্চম পুনর্মিলনী ও কুচকাওয়াজ অনুষ্ঠানে প্রধান অতিথির বক্তব্যে তিনি এ আহ্বান জানান। তিনি বলেন, দেশের প্রয়োজনে সেনা সদস্যরা সবসময় নিষ্ঠার সঙ্গে দায়িত্ব পালন করাতে সেনাবাহিনীর প্রতি জনগণের আস্থা ও শ্রদ্ধা বৃদ্ধি পেয়েছে। বিভিন্ন দুর্যোগে সাধারণ জনগণের পাশে থেকে সেনাবাহিনী যে প্রশংসা অর্জন করেছে সে মানবিক কার্যক্রম ভবিষ্যতেও অব্যাহত থাকবে বলে রাষ্ট্রপতি আশা প্রকাশ করেন। রাষ্ট্রপতি মো. আবদুল হামিদ বলেন, বর্তমান সরকার একটি যুগোপযোগী ও আধুনিক সেনাবাহিনী গড়ে তুলতে দৃঢ়প্রতিজ্ঞ। আর সে লক্ষ্যেই সরকার ‘ফোর্সেস গোল-২০৩০’ নির্ধারণ করে সেনাবাহিনীতে আধুনিক যুদ্ধ উপকরণ সংগ্রহ ও উন্নত প্রশিক্ষণের মাধ্যমে সেনাবাহিনীকে আরো শক্তিশালী করার কার্যক্রম গ্রহণ করেছে। সূত্র-ভোরের কাগজ (পৃ.৮,ক.১), জনকণ্ঠ (শেষ পৃ.,ক.১), প্রথম আলো (পৃ.২,ক.৮), ডেইলি স্টার (পৃ.৫,ক.১), বাংলাদেশ টুডে (শেষ পৃ.,ক.১), নিউ নেশন (পৃ.৩,ক.১)।
২।
একনেক বৈঠকে ২৫০টি রেলওয়ে কোচ ও ইঞ্জিনসহ ১০ উন্নয়ন প্রকল্প অনুমোদন

বাংলাদেশ রেলওয়ে ২৫০টি নতুন যাত্রীবাহী কোচ ও ১০টি ইঞ্জিন ক্রয় করবে। রেলওয়ে আশা করছে এর ফলে রেলসেবার মান আধুনিক, নিরাপদ ও আরামদায়ক হবে। জাতীয় অর্থনৈতিক পরিষদের নির্বাহী কমিটির (একনেক) সভায় গতকাল ১০ নভেম্বর মঙ্গলবার রেলওয়ে কোচ ও ইঞ্জিনসহ ১০টি উন্নয়ন প্রকল্পের অনুমোদন দেওয়া হয়েছে। গতকাল ১০ নভেম্বর মঙ্গলবার রাজধানীর শেরেবাংলা নগরের এনইসি সম্মেলন কক্ষে একনেক চেয়ারপার্সন ও প্রধানমন্ত্রী শেখ হাসিনার সভাপতিত্বে অনুষ্ঠিত বৈঠকে এসব প্রকল্পের অনুমোদন দেওয়া হয়। অনুমোদিত এসব প্রকল্পে মোট ব্যয় ধরা হয়েছে ৬ হাজার ২৫০ কোটি টাকা। অনুমোদিত প্রকল্পগুলোর মধ্যে ৭টি নতুন এবং ৩টি সংশোধিত। সভা শেষে পরিকল্পনামন্ত্রী উপস্থিত সাংবাদিকদের সভা নিয়ে ব্রিফ করেন। সূত্র-ভোরের কাগজ (পৃ.৯,ক.২), সংবাদ (শেষ পৃ.,ক.৪), যায়যায়দিন (শেষ পৃ.,ক.৫), প্রথম আলো (শেষ পৃ.,ক.৮), বাংলাদেশ টুডে (শেষ পৃ.,ক.২), ডেইলি অবজারভার (পৃ.১৭,ক.১)।
৩।
মার্কিন প্রতিনিধি দলের সঙ্গে বাণিজ্যমন্ত্রীর বৈঠক : জিএসপি ফিরে পাওয়ার আশা 

টিকফা ফোরামের আলোচনাতেই জিএসপি ফিরে পাওয়ার প্রত্যাশা করছেন বাণিজ্যমন্ত্রী তোফায়েল আহমেদ। ওই ফোরামের আলোচনায় যুক্তরাষ্ট্রের নেতৃত্বাধীন ট্রান্স প্যাসিফিক পার্টনারশিপে (টিপিপি) বাংলাদেশের অন্তর্ভুক্ত হওয়ার বিষয়টিও গুরুত্বসহকারে তুলে ধরা হবে। কারণ যুক্তরাষ্ট্র এবং বাংলাদেশের মধ্যে বাণিজ্য সহযোগিতা ও বিনিয়োগ বৃদ্ধির উদ্দেশেই টিকফা চুক্তি স্বাক্ষরিত হয়েছে। তাই টিকফার আসন্ন মিটিংয়ে জিএসপি ফিরিয়ে দেওয়ার দাবি জানানো হবে। বাংলাদেশ আশা করছে জিএসপি সুবিধা ফিরিয়ে দিতে যুক্তরাষ্ট্রের আর কোনো আপত্তি থাকবে না। গতকাল ১০ নভেম্বর মঙ্গলবার বাণিজ্যমন্ত্রী সচিবালয়ে তাঁর কার্যালয়ে ঢাকায় নিযুক্ত মার্কিন রাষ্ট্রদূত মার্সিয়া বার্নিকাটের নেতৃত্বাধীন চার সদস্যের প্রতিনিধি দলের সঙ্গে বৈঠক শেষে এক ব্রিফিংয়ে এ তথ্য জানান। ব্রিফিংয়ে মার্কিন রাষ্ট্রদূত আশ্বস্ত করে বলেন, যুক্তরাষ্ট্র বাংলাদেশকে জিএসপি ফিরিয়ে দিতে চায়। শিগগিরই বাংলাদেশ জিএসপি ফিরে পাবে। একই সঙ্গে তার দেশ বাংলাদেশে দ্বিপক্ষীয় বাণিজ্য, বিনিয়োগ বাড়ানোর দিকে মনোযোগী হতে চায়। সূত্র-যুগান্তর (পৃ.১,ক.৪), ইনকিলাব (পৃ.১,ক.৮), বাংলাদেশ টুডে (পৃ.২,ক.১), নিউ নেশন (পৃ.১,ক.৫)।
৪।
সংসদ অবমাননায় এনজিও’র শাস্তি ব্যবস্থা বিবেচনায়

: সংসদের আলোচনা কাজেরই স্বীকৃতি : টিআইবি

আইন বিচার ও সংসদ বিষয়ক মন্ত্রণালয় সম্পর্কিত স্থায়ী কমিটির সভাপতি সুরঞ্জিত সেনগুপ্ত বলেছেন, জাতীয় সংসদ সম্পর্কে বিরূপ মন্তব্য করে ট্রান্সপারেন্সি ইন্টারন্যাশনাল বাংলাদেশ (টিআইবি) সাংবিধানিক সীমা লঙ্ঘন করেছে। তিনি বলেন, টিআইবিকে ৩ দিন সময় দেওয়া হয়েছে, এর মধ্যে টিআইবি ভুল স্বীকার করে ক্ষমা না চাইলে তাদের বিরুদ্ধে অ্যাকশন নিতে সম্মত কমিটি। গতকাল ১০ নভেম্বর মঙ্গলবার জাতীয় সংসদের মিডিয়া সেন্টারে প্রেস ব্রিফিংয়ে টিআইবি’র উদ্দেশ্যে এ হুঁশিয়ারি উচ্চারণ করেন। সূত্র-সংবাদ (পৃ.১৫,ক.৮), ডেইলি সান (শেষ পৃ.,ক.৬), নিউ নেশন (পৃ.১২,ক.৫)।

এদিকে ‘পার্লামেন্ট ওয়াচ’ প্রতিবেদন নিয়ে জাতীয় সংসদে অনুষ্ঠিত বিতর্ক ও আলোচনাকে ইতিবাচক বলেছে ট্রান্সপারেন্সি ইন্টারন্যাশনাল বাংলাদেশ (টিআইবি)। এই প্রতিবেদন নিয়ে সংসদের যেকোনো উদ্যোগে সহায়তা দিতে প্রস্তুত আছে বলেও জানায় সংস্থাটি। গতকাল ১০ নভেম্বর মঙ্গলবার এক বিবৃতিতে টিআইবির নির্বাহী পরিচালক ইফতেখারুজ্জামান এ কথা বলেন। সূত্র-সংবাদ (পৃ.১৫,ক.৮), বাংলাদেশ টুডে (শেষ পৃ.,ক.৪), নিউ নেশন (পৃ.১,ক.৪), নিউজ টুডে (পৃ.১,ক.১), ডেইলি সান (শেষ পৃ.,ক.১)।
৫।
রাজধানীতে বিস্ফোরকসহ ১১ জেএমবি গ্রেফতার



নিষিদ্ধ জঙ্গি সংগঠন জেএমবির হামলা টার্গেট দেশের গুরুত্বপূর্ণ স্থাপনা ও ভিভিআইপিরা। দেশে অস্থিতিশীল পরিস্থিতি সৃষ্টি করে আল কায়েদা বা আইএসের সমর্থন পেতেই এমন টার্গেট নিয়ে মাঠে নেমেছে জঙ্গি সংগঠনটি। এমন টার্গেট বাস্তবায়ন করার অর্থের যোগানদাতাদের বিষয়েও তথ্য সংগ্রহ চলছে। প্রাথমিকভাবে জেএমবি ছিনতাই ও ডাকাতির মাধ্যমে দলীয় ফান্ড শক্তিশালী করছে। রাজধানীর আব্দুল্লাহপুর থেকে বিপুল পরিমাণ বিস্ফোরকসহ ১১ জেএমবি সদস্য গ্রেফতারের পর আনুষ্ঠানিক সংবাদ সম্মেলনে এমন তথ্যই জানিয়েছে ঢাকা মহানগর গোয়েন্দা পুলিশ। গ্রেফতারকৃতদের ২ দিনের রিমা-ে নিয়ে জিজ্ঞাসাবাদ চলছে। সূত্র-জনকণ্ঠ (পৃ.১,ক.৩), ভোরের কাগজ (পৃ.১,ক.৬), বাংলাদেশ টুডে (পৃ.১,ক.৭), ডেইলি অবজারভার (পৃ.১৬,ক.১)।
৬।
পৌরসভা নির্বাচনে মন্ত্রী-এমপিরা প্রচারণায় অংশ নিতে পারবেন না 

শেষ পর্যন্ত স্থানীয় সরকার নির্বাচনে মন্ত্রী-এমপিদের প্রচারণায় অংশগ্রহণ নিষিদ্ধ করা হচ্ছে। মন্ত্রী-এমপিদের প্রচারণার সুযোগ রেখে পৌরসভা (নির্বাচন আচরণ) বিধিমালা-২০১৫ এর খসড়া আইন মন্ত্রণালয়ে পাঠিয়েছিল নির্বাচন কমিশন (ইসি)। কিন্তু সরকার মনে করে এ সুযোগ রাখলে স্থানীয় সরকার নির্বাচন বিতর্কিত হতে পারে, এ নিয়ে দেশে-বিদেশে আপত্তি উঠতে পারে। আইনমন্ত্রী অ্যাডভোকেট আনিসুল হক গতকাল ১০ নভেম্বর মঙ্গলবার নির্বাচন কমিশনের সচিবকে জাতীয় সংসদে ডেকে নিয়ে মন্ত্রী-এমপিদের প্রচারণার সুযোগের বিষয়ে সরকারের আপত্তির কথা জানান। মন্ত্রী এই আপত্তিসহ বিধিমালার আরো কিছু বিষয়ের সংযোজন-বিয়োজন করে পুনরায় ভেটিংয়ের জন্য আইন মন্ত্রণালয়ে পাঠাতে নির্বাচন কমিশনকে পরামর্শ দিয়েছেন। সূত্র-ইত্তেফাক (পৃ.১,ক.৬), প্রথম আলো (শেষ পৃ.,ক.৬)।
৭।
রাজন-রাকিব হত্যার ডেথ রেফারেন্স হাইকোর্টে

বহুল আলোচিত সিলেটের শিশু শেখ সামিউল আলম রাজন ও খুলনার শিশু রাকিব হাওলাদার হত্যা মামলার ডেথ রেফারেন্স শুনানির জন্য বিচারিক আদালতের নথিপত্র হাইকোর্টে পৌঁছেছে। গতকাল ১০ নভেম্বর মঙ্গলবার এই নথিপত্র এসে পৌঁছায় বলে সাংবাদিকদের জানিয়েছেন হাইকোর্ট বিভাগের অতিরিক্ত রেজিস্ট্রার (প্রশাসন-বিচার) সাব্বির ফয়েজ। তিনি বলেন, সংশ্লিষ্ট শাখা এখন পেপারবুক রায়সহ মামলার বৃত্তান্ত প্রস্তুত করবে। তারপর বিষয়টি শুনানির জন্য আদালতে উঠবে। এ বিষয়ে অ্যাটর্নি জেনারেল মাহবুবে আলম বলেন, ডেথ রেফারেন্সের নথি এসে পৌঁছেছে। রায় হওয়ার পর খুব দ্রুত সময়ে রায়ের নথি এসে পৌঁছলো। এখন দ্রুত সময়ে এ নথির ওপর শুনানির ব্যাপারে ব্যবস্থা করা হবে। সূত্র-ইনকিলাব (শেষ পৃ.,ক.৩), যায়যায়দিন (পৃ.১,ক.১), বাংলাদেশ টুডে (শেষ পৃ.,ক.৫), ডেইলি অবজারভার (পৃ.১,ক.১)।
৮।
অ্যামনেস্টিকে ক্ষমা চাইতে বলল বাংলাদেশ

যুদ্ধাপরাধীদের বিচার নিয়ে প্রশ্ন তোলা এবং মুক্তিযোদ্ধাদের নিয়ে আপত্তিকর বক্তব্যের জন্য অ্যামনেস্টি ইন্টারন্যাশনালকে ক্ষমা চাইতে বলেছে বাংলাদেশ সরকার। বিবৃতি প্রত্যাহার এবং ক্ষমা চাওয়ার আহ্বান জানিয়ে চিঠি লন্ডনের বাংলাদেশ হাইকমিশনের মাধ্যমে অ্যামনেস্টির সদর দপ্তরে পাঠানো হয়েছে বলে জানিয়েছে পররাষ্ট্র মন্ত্রণালয় সূত্র। সূত্র জানায়, চিঠিতে বলা হয়, ‘বাংলাদেশের স্বাধীনতার পক্ষের শক্তিকে নিয়ে অ্যামনেস্টির বক্তব্য তীব্র আপত্তিকর। এর মধ্য দিয়ে বাংলাদেশের মানুষের বিরুদ্ধে এবং মানবতাবিরোধী অপরাধ সংগঠনকারীদের পক্ষে অ্যামনেস্টি অবস্থান নিয়েছে। বিষয়টি বাংলাদেশের মানুষকে ক্ষুব্ধ করেছে। এ বিবৃতির মধ্য নিয়ে অ্যামনেস্টি তার নিরপেক্ষ অবস্থান থেকে সরে গেছে এবং আন্তর্জাতিক অঙ্গনে যারা মানবতাবিরোধী অপরাধীদের বিচারের বিরুদ্ধে অবস্থান নিয়েছে তাদের তালিকায় অ্যামনেস্টি অন্তর্ভুক্ত হয়েছে, এটা খুবই দুঃখজনক। এ অবস্থায় অ্যামনেস্টি ইন্টারন্যাশনালের কাছে ওই আপত্তিকর বিবৃতি প্রত্যাহার এবং ক্ষমা প্রার্থনার দাবি করছে বাংলাদেশের জনগণ ও সরকার।’ সূত্র-সমকাল (শেষ পৃ.,ক.৩), যুগান্তর (পৃ.১,ক.১), যায়যায়দিন (পৃ.১,ক.৫), ডেইলি স্টার (পৃ.১,ক.২), ডেইলি অবজারভার (পৃ.১,ক.৮)। বাংলাদেশ টুডে এ বিষয়ে লিড নিউজ ছেপেছে।
৯।
বাংলাদেশের ৭৩ শতাংশ মেয়ে বাল্যবিয়ের শিকার : গবেষণার তথ্য

বাংলাদেশে ৭৩ শতাংশ নারীর বিয়ে হয় ১৮ বছরের আগেই। আর ১২ থেকে ১৪ বছর বয়সের মেয়েশিশুসহ অন্য সবার বাল্যবিবাহ এলাকাবাসী, মেয়ের বাবা-মা এমনকি মেয়েশিশু নিজে সমর্থন করে। বাল্যবিয়ের অন্তর্নিহিত কারণ ও প্রভাবক বিষয়ে প্ল্যান ইন্টারন্যাশনাল ও যুক্তরাজ্যভিত্তিক গবেষণা প্রতিষ্ঠান কোর‌্যাম ইন্টারন্যাশনাল পরিচালিত এক গবেষণায় এ তথ্য বেরিয়ে এসেছে। গত ৯ নভেম্বর সোমবার ঢাকা বিশ্ববিদ্যালয়ের নওয়াব আলী চৌধুরী সিনেট ভবনে এ প্রতিবেদন প্রকাশ করা হয়। সূত্র-ভোরের কাগজ (পৃ.১,ক.৪), জনকণ্ঠ (শেষ পৃ.,ক.১), সংবাদ (পৃ.১,ক.৪), ডেইলি অবজারভার (পৃ.১৬,ক.১), বাংলাদেশ টুডে (পৃ.৩,ক.১)।
১০।
কচুক্ষেতে মিলিটারি পুলিশকে কুপিয়ে জখম, একজন আটক 

ঢাকা সেনানিবাস এলাকা মিরপুরের কচুক্ষেতে মিলিটারি পুলিশের (এমপি) এক সদস্যকে কুপিয়ে মারাত্মক জখম করেছে এক দুর্বৃত্ত। এ ঘটনায় ওই দুর্বৃত্তকে আটক করা হয়েছে। আহত ওই মিলিটারি পুলিশ সদস্যের নাম সামিদুল ইসলাম। তিনি ১৩ এমপির ল্যান্স কর্পোরাল। গতকাল ১০ নভেম্বর মঙ্গলবার রাজধানীর কাফরুল থানার কচুক্ষেত এলাকার একটি চেকপোস্টে এ ঘটনা ঘটে। সূত্র-ভোরের কাগজ (পৃ.১, ক.১), ডেইলি স্টার (পৃ.১,ক.৪), ডেইলি অবজারভার (পৃ.১,ক.১)। জনকণ্ঠ, সংবাদ, বাংলাদেশ টুডে, নিউ নেশন এ বিষয়ে লিড নিউজ ছেপেছে।
১১।
লেখক-প্রকাশক হত্যার বিচারের দাবিতে যৌথ বিবৃতি

: অধ্যাপক ড. আনিসুজ্জামানকে হত্যার হুমকি 

লেখক ও প্রকাশক হত্যায় জড়িত ব্যক্তিদের শাস্তি দাবি করে গতকাল ১০ নভেম্বর মঙ্গলবার ৩৮ জন বুদ্ধিজীবী যৌথ বিবৃতি দিয়েছেন। সংবাদ মাধ্যমে পাঠানো কামাল লোহানী স্বাক্ষরিত  বিবৃতিতে বলা হয়, ‘অপরাধীদের  খুঁজে বের করে বিচার না করার ফলে হত্যাকারীরা উৎসাহিত হচ্ছে।’ বিবৃতিতে আরো বলা হয়, ‘বর্তমান সময়ে সংঘটিত প্রকাশক ও লেখকদের হত্যা দেশজুড়ে আতঙ্কের সৃষ্টি করেছে। মুক্তবুদ্ধির জাগরণকে রুদ্ধ করতে সাম্প্রদায়িক জঙ্গিগোষ্ঠী একের পর এক এ ধরনের হত্যা চালিয়ে যাচ্ছে। সূত্র-যায়যায়দিন (পৃ.১,ক.৮), ইনকিলাব (পৃ.১,ক.৮), ডেইলি স্টার (শেষ পৃ.,ক.৬)।

এদিকে ইমেরিটাস অধ্যাপক ড. আনিসুজ্জামানকে মোবাইল ফোনে প্রাণনাশের হুমকি দেওয়া হয়েছে। গতকাল ১০ নভেম্বর মঙ্গলবার এসএমএসের মাধ্যমে তাঁকে এ হুমকি দেওয়া হয়। এ ব্যাপারে তিনি রাতে গুলশান থানায় সাধারণ ডায়েরি (জিডি) করেছেন। জিডি নম্বর ৬৯৮। সূত্র-যুগান্তর (শেষ পৃ.,ক.৪), সমকাল (পৃ.১,ক.৫), যায়যায়দিন (পৃ.১,ক.৮), ডেইলি স্টার (পৃ.১,ক.১), ডেইলি অবজারভার (পৃ.১,ক.৪)।
১২।
এমপি আবদুর রহমান বদির দুর্নীতি মামলা চলবে 

সম্পদের তথ্য গোপন এবং জ্ঞাত আয়বহির্ভূত সম্পদ অর্জনের দুর্নীতি মামলা বাতিল চেয়ে কক্সবাজারের সরকার দলীয় সংসদ সদস্য আবদুর রহমান বদির আবেদন ‘উত্থাপিত হয়নি মর্মে’ খারিজ করে দিয়েছেন হাইকোর্ট। এর ফলে বিচারিক আদালতে তার বিরুদ্ধে মামলাটি চলতে আইনগত আর কোনো বাধা নেই বলে জানিয়েছেন আইনজীবীরা। গতকাল ১০ নভেম্বর মঙ্গলবার বিচারপতি মো. এমদাদুল হক ও বিচারপতি মুহাম্মদ খুরশীদ আলম সরকার সমন্বয়ে গঠিত হাইকোর্ট বেঞ্চ মামলা বাতিলের বিষয়ে করা আবেদন খারিজ করে দেন। সূত্র-সংবাদ (পৃ.১,ক.৩), প্রথম আলো (পৃ.৫,ক.৬), নিউজ টুডে (পৃ.১,ক.৮), ইন্ডিপেনডেন্ট (পৃ.১,ক.৮)।
সম্পাদকীয়
ক.
ইত্তেফাক : বাংলাদেশ উন্নয়ন গবেষণা প্রতিষ্ঠান বিআইডিএস এর এক গবেষণায় প্রকাশিত তথ্য দেশে ২০ ভাগ জনগোষ্ঠী মধ্যবিত্তের কাতারে রয়েছে উল্লেখ করে মধ্যবিত্তের আকার বড় হলে অর্থনৈতিক প্রবৃদ্ধি টেকসই হবে বলে মত প্রকাশ; 

খ.
জনকণ্ঠ, নিউ নেশন : শিশু রাজন ও রাকিবের নৃশংস হত্যাকা-ের জন্য দায়ী ঘাতকদের দ্রুততম সময়ের মধ্যে আইনের আওতায় এনে বিচার সম্পন্ন করার মধ্য দিয়ে দেশে আইনের শাসনের একটি উজ্জ্বল মাইলফলক হয়ে থাকায় সন্তুষ্টি প্রকাশ; 

গ.
সংবাদ : বাংলাদেশ ও ভারতের মধ্যে বন্দি বিনিময় চুক্তি স্বাক্ষরের পাঁচ বছর পেরিয়ে গেলেও এ ব্যাপারে কোনো পদক্ষেপ না নেওয়ায় উদ্বেগ প্রকাশ করে ভারতের পশ্চিমবঙ্গ রাজ্যের  বিভিন্ন কারাগারে আটক প্রায় চার হাজার বাংলাদেশি কয়েদিসহ অন্যান্যদের দেশে ফিরিয়ে আনতে যথাযথ উদ্যোগ নেওয়ার সুপারিশ; 

ঘ.
সমকাল : কিশোরগঞ্জ শহরের দুটি প্রধান সড়কের উন্নয়ন কাজ নির্ধারিত সময়ে শেষ না হওয়ায় ভারী যানবাহনসহ অন্য সব যানবাহন অপ্রশস্ত সড়কগুলো ব্যবহার করায় ওই সব সড়কগুলোর ওপর মাত্রাতিরিক্ত চাপ পড়ছে উল্লেখ করে প্রধান দুটি সড়কের কাজ দ্রুত নিষ্পন্ন করার ওপর গুরুত্বারোপ; 

ঙ.
যায়যায়দিন : বাংলাদেশ ক্রিকেট দল জিম্বাবুয়ের বিপক্ষে খেলায় জয়ের মাধ্যমে দেশের মাটিতে পঞ্চমবারের মতো টানা সিরিজ জয় করায় অভিনন্দন জ্ঞাপন; 

চ.
ডেইলি স্টার : সাম্প্রতিক হত্যাকা-গুলোতে জড়িত সন্দেহে ২০০ জন লোককে গ্রেফতারের কথা উল্লেখ করে এধরনের হয়রানিমূলক কর্মকা- বন্ধ করে প্রকৃত অপরাধীকে খুঁজে বের করার সুপারিশ;

ছ.
ডেইলি সান : বোতলজাত প্লাস্টিক জারে পানের অনুপযোগী অনিরাপদ পানি সরবরাহ করায় এ ব্যাপারে কঠোর পদক্ষেপ  দাবি;

জ.
বাংলাদেশ টুডে : রাজধানী ঢাকা বসবাসের উপযোগী রাখতে এর জলাভূমি রক্ষায় কার্যকর ব্যবস্থা নেওয়ার সুপারিশ করে সম্পাদকীয় প্রকাশ করেছে।  
উপ-সম্পাদকীয়

প্রথম আলো পত্রিকায় প্রকাশিত কলামে দেশে রাজনৈতিক দলগুলোকে নিজেদের প্রতিদ্বন্দ্বিতার চেয়ে দেশ বাঁচানোর চিন্তাকে গুরুত্ব দিতে হবে বলে উল্লেখ করা হয়েছে। 
নিবন্ধ ও ফিচার

ইনকিলাব পত্রিকায় প্রকাশিত ‘পাতাল রেলের যুগে প্রবেশ করছে দেশ’ শিরোনামের নিবন্ধে আর কে চৌধুরী রাজধানীর যানজট নিরসনে পাতাল রেল নির্মাণের সিদ্ধান্ত দেশের ইতিহাসে এক যুগান্তকারী ঘটনা বলে অভিমত প্রকাশ করেছেন। 

